
				এই পাতাটির মুদ্রণ সংশোধন করা প্রয়োজন। 
[ ( )
পুৰুষেরা এখানে আসিয়া এদেশের যথেষ্ট উন্নতি করিয়া গিয়াছেন তাহীদের নাম এদেশীয়দের হৃদয়ে অঙ্কিত রহিয়াছে । কোন উদ্ভট কবিতাকার হিন্দুদিগের প্রাতঃস্মরণীয় স্ত্রীলোকদিগের নাম যে শ্লোকে উল্লেখিত আছে তাহার পরিবর্তে সে কালের কতিপয় ইংরাজ মহাত্মার নাম উল্লেখ করিয়া একটি শ্লোক প্রস্তুত করিয়াছিলেন । আদর্শ ও নকল দুইটি শ্লোকই নিমে লিখিত হইল ।
অাদশ !
অহল্যা দ্রৌপদী কুম্ভী তারা মন্দোদরীতথা । পঞ্চ কন্যা স্মরন্নিত্যং মহাপাতক নাশনং ॥
নকল !
হেয়ার কলিন্ পামরশ্চৈব কেরি মার্শমেনস্তথা । পঞ্চ গোরা স্মরন্নিত্যং মহাপাতক নাশনং৷
এই সকল মহাপুৰুষদিগের বিষয় মহাশয়ের অনেকেই অবগত অাছেন । ডেবিড হেয়ার এই দেশে ঘড়ির ব্যবসায় দ্বারা লক্ষ টাকা উপাজন করিয়াছিলেন; তিনি তাহার স্বদেশ স্কটলণ্ডে ফিরিয়া' না গিয়া সেই সমস্ত অর্থ এতদ্দেশীয় লোকের হিতসাধনে ব্যয় করিয়া পরিশেষে দরিদ্রদশায় উপনীত হইয়াছিলেন । র্তাহাকে এতদেশীয়দের ইংরাজী শিক্ষার প্রথম সৃষ্টিকৰ্ত্তা বলিলে অত্যুক্তি হয় না । তিনি হেয়ারক্ষুল সংস্থাপন করেন ও হিন্দুকলেজ সংস্থাপনের এক জন প্রধান উদ্যোগী ছিলেন । আমি এক জন ভঁাহার ছাত্র ছিলাম। আমি যেন দেখিতেছি তিনি ঔষধ হস্তে লইয়া পীড়িত বালকের শয্যার

